Nafarroako Parlamentuko Mahaiak, 2003ko urriaren 13an egindako bilkuran, Erabaki hau hartu zuen, besteak beste:

Biltzarrak, 2003ko urriaren 9an egindako Osoko Bilkuran, Nafarroako Parlamentuaren Erregelamenduko 58.1 artikulua aldatzeko proposamena aintzat hartzea erabaki zuen. Proposamen hori Socialistas del Parlamento de Navarra parlamentu-taldeak aurkeztu eta 2003ko irailaren 22ko 5. Nafarroako Parlamentuko Aldizkari Ofizialean argitaratu zen.

Hori horrela, Biltzarreko Erregelamenduko 145.5 artikuluan eta azken xedapenetako lehenbizikoan ezarritakoarekin bat, Eledunen Batzarrari entzun ondoren, hona

ERABAKIA:

1. Nafarroako Parlamentuaren Erregelamenduko 58.1 artikulua aldatzeko proposamena premiazko prozedurari jarraikiz tramitatzea.

2. Zuzenketak aurkezteko epe bat irekitzea, 2003ko urriaren 28ko eguerdiko hamabietan bukatuko dena. Zuzenketak Biltzarreko Mahaiaren aurrean aurkeztu beharko dira.

3. Erabaki hau Nafarroako Parlamentuko Aldizkari Ofizialean argitara dadin agintzea.

